
IL-BNIEDEM LI GHENNA NAGHRFU R-RIEDA TA’ ALLA

Kemm fih x’tomghod il-kliem ta’ San Gakbu meta jghid li 1-hajja tal-bniedem hija bhal fwar
li jidher ghal ftit, imbaghad jghib (4:14)! Kieku nzommu din il-verita prezenti quddiem
ghajnejna, kieku zgur hajjitna tkun aktar bis-sens. Skont San Gakbu, biex hajjitna ma tkunx
“fwar” li jghib, ghandna bzonn naghmlu dak li 1-Mulej irid minna (4:15). Meta l-bniedem
ifittex li jaghmel ir-rieda ta’ Alla, hu jkun ged jghix sew, ghax dan hu I-pjan ta’ Alla ghalina:
li ahna nghixu l-hajja umana taghna fil-milja taghha. Huwa ghalhekk ta’ siwi kbir 1i 1koll
nitharrgu fl-arti tad-dixxerniment mehtieg biex il-bniedem jaghraf x’qed jghidlu Alla fic-
c¢irkustanzi tal-hajja tieghu.

Jekk dan kollu jghodd ghal kull Nisrani, japplika b’mod partikulari ghalina s-sacerdoti. L-
ewwel nett ghaliex bhala sacerdoti ahna wkoll irridu nfittxu nghixu r-rieda ta’ Alla ghalina;
imma mbaghad lilna Alla sejhilna biex nghinu lilkom, poplu ta’ Alla, taghrfu x’qieghed
jghidilkom Alla fil-kuxjenza taghkom. Din hija l-missjoni taghna s-sacerdoti: il-
predikazzjoni, it-taghlim, id-direzzjoni spiritwali, it-talb taghna... kollox ghandu ghan
wiehed — li nakkumpanjaw lill-komunita Nisranija biex taghraf u tghix dak li Alla jrid
minnha.

Illum iltqajna biex noffru talb b’suffragju tal-E.T. Mons. Guzeppi Mercieca, Arc¢isqof emeritu
tal-Knisja ohtna f’Malta, koncittadin taghna 1-Ghawdxin u iben distint ta’ din id-Djocesi.
Matul il-wiehed u tletin sena bhala isqof, il-hidma ta’ Mons. Mercieca kienet vasta. Hemm
diversi modi kif wiehed jista’ jkejjel din il-hidma: hemm min janalizzaha mil-lenti tal-
politika, kemm ekklezjastika u kemm civili; hemm min ihares lejha mil-lenti socjali u hemm
min japprezzaha mill-aspett amministrattiv. Imma fil-fehma tieghi 1-kejl principali li ghandna
nuzaw biex inqgisu l-ministeru ta’ Mons. Mercieca huwa wiehed: nistagsu jekk huwa
ghenniex insiru nafu x’inhi r-rieda ta’ Alla. Din kienet il-missjoni ta’ Mons. Mercieca, kemm
bhala sacerdot imma aktar u aktar bhala Isqof djocesan.

L-istorja ta’ Mons. Mercieca fiha hafna episodji sbieh u ohrajn ingas sbieh. Ghalkemm issib
min jghid li kien hemm drabi meta 1-Arc¢isqof Mercieca seta’ “inharaq”, nahseb hadd ma
jehid li Dun Guzepp inharaq wahda sewwa — mhux bin-nar imkebbes mill-bnedmin, imma
bin-nar tal-imhabba ta’ Kristu. L-energija tieghu kienet gejja mill-ghaqda li hu kellu ma’
Alla. Huwa kien maghqud mal-poplu tieghu propju ghax kien maghqud ma’ Gesu.. Ghalhekk
gabel ma Dun Guzepp kien ghassies fuq il-poplu ta’ Alla fdat fil-kura pastorali tieghu biex
dan jintrabat mar-rieda ta’ Alla, huwa kien jghasses fuqu nnifsu u jghix f’attitudni ta’
dixxerniment kontinwu biex ikun kemm jista’ jkun cert mir-rieda ta’ Alla ghalih innifsu. Il-
Mulej zejnu b’doti li xi whud isejhulhom naturali, imma nistghu wkoll nghidu li kienu
sopranaturali, li ghenuh biex xhin kien konvint x’kienet ir-rieda ta’ Alla ghall-Knisja tieghu,
huwa ma baqgax lura milli jaghmel dan, anki jekk xi drabi rriskja li ma jkunx mifhum u gieli
swielu prezz gholi. Jien hekk nixtieq li nibga’ niftakru lill-Arcisqof Mercieca, li kien ukoll
wiehed mill-isqfijiet konsagranti tieghi bhala isqof: bhala dak 1-Isqof li fittex biss li jaghmel
ir-rieda tal-Missier ghalih u ghall-merhla mislufa lilu.



Ahna nafuh lil Dun Guzepp bhala isqof ta’ hajja semplici u li jfittex biss dak li kien mehtieg
jew essenzjali. Anzi f’din il-haga, hu flimkien mal-Isqof Nikol G. Cauchi kien ghalina
ezempju ta’ hajja sacerdotali u ekklezjali sempli¢i. Inhoss li din il-modestja fl-imgiba ma
kinitx biss kwalita naturali jew frott tat-trobbija tieghu fil-familja, imma kienet virtt miksub
bl-ghajnuna tal-grazzja ta’ Alla. Frott tal-ghaqda tieghu ma’ Gesti, Mons. Mercieca kien
hieles minn dik li 1-Papa Frangisku jhobb isejhilha “mondanita spiritwali”, 1i tikkonsisti f’1i
wiehed minflok il-glorja tal-Mulej, ifittex il-glorja umana u 1-gid tieghu nnifsu (Il-ferh tal-
Vangelu, 93). Ma kienx ragel li jilghab bil-kliem. Langas ma kien bniedem tal-kompromessi
f’dak li ghandu x’jagsam ma’ Alla u mal-bniedem. Ma kienx gasba tixxejjer mar-rih.

Mons. Mercieca kien bniedem ta’ rikonciljazzjoni u ta’ paci. Hafna drabi ghazel li jibga’
sieket anki jekk seta’ deher gifa, biex jevita li tikber il-firda. Din il-qawwa biex ikun strument
ta’ ghagda huwa kisibha ghax halla lilu nnifsu jinharaq mill-imhabba divina u fehem x’inhi r-
rieda tal-Missier ghalih, ghall-Knisja u ghas-socjeta. Il1-genwinita tieghu ghamlitu kredibbli.

San Pietru Kanisju, meta jirrifletti dwar dak li gara meta Gesl kien fil-gnien tal-Getsemani,
jikkummenta li “Pietru ragad waqt li Guda kien imgajjem”. Din is-sentenza hija mghobbija
hafna! Kanisju ried jghid li waqt li 1-element hazin kien attiv, Pietru tghazzen, inhakem mill-
indifferenza. Jekk hawnhekk ghandna kritika fina ghalina r-raghajja li nistghu nittraskuraw il-
merhla, zgur li dan ma kienx il-kaz tal-Arcisqof Guzeppi Mercieca. Ma nahsibx li huwa mar
jaghti kont lil Alla ghax ragad fuq it-tmun tad-dghajsa. Kont issibu fuq in-naha ta’ wara tal-
merhla jimbotta ’l quddiem u jaghmel kuragg; kien ikun ukoll f'nofs il-merhla biex jisma’
x’kellhom xi jghidu n-nies; u kien ukoll fuq quddiem tal-merhla biex imexxiha — dejjem ghax
huwa fehem li kien il-mibghut ta’ Alla biex jghin lil dawk fdati fil-kura pastorali jimxu skont
ir-rieda ta’ Alla u hekk hajjithom ma tkunx bhal fwar.

Irroddu hajr lil Alla ghal dan is-sacerdot habrieki, li gabel ma mar Ruma u kien mibghut
bhala Arcisqof ta’ Malta, kellu diversi mansjonijiet fid-Djocesi taghna. Billi gqeghdin fl-
Erbghat ta’ Santa Marija, nitolbu lill-Madonna, li hi l-ezempju ta’ kif il-bniedem ghandu
jogghod ghar-rieda ta’ Alla — “Hawn jien il-qaddejja tal-Mulej, ha jsir minni skont kelmtek”
— biex tintercedi ghalih u ghal hutna mejtin l-ohra biex tanti¢ipalhom il-mument li jidhlu fl-
eternita u jgawdu t-Trinita Qaddisa.



